ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ

1․ Իրավական ակտի ընդունման անհրաժեշտությունը
       Նախագծի ընդունումը պայմանավորված է 2024 թվականի մայիսի 25-26-ը ՀՀ Լոռու և Տավուշի մարզերում տեղացած հորդառատ տեղումների հետևանքով առաջացած ջրհեղեղների ու սողանքների հետևանքների վերացման համար ՀՀ Տավուշի և Լոռու մարզերին գումար հատկացնելու անհրաժեշտությամբ։
2․ Ընթացիկ իրավիճակը և խնդիրները
ՀՀ կառավարության 2024 թվականի նոյեմբերի 15-ի N 1800-Ն որոշմամբ՝ 2024 թվականի մայիսի 25-26-ը Հայաստանի Հանրապետության Լոռու և Տավուշի մարզերում հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքների վերացման նպատակով Դեբեդ, Փամբակ, Ձորագետ, Տաշիր և Աղստև գետերի խնդրահարույց հատվածների մաքրման և հակահեղեղային միջոցառումները համարվել են անհետաձգելի։ 
ՀՀ Լոռու և Տավուշի մարզպետներին հանձնարարվել է  ապահովել հեղեղումների պատճառով առաջացած արտակարգ իրավիճակի հետևանքների վերացումը՝ գետերի էկոհամակարգի վերականգնման նպատակով։ 
Նշված միջոցառման իրականացման համար հիշյալ որոշմամբ ՀՀ Լոռու մարզին  հատկացնել է 150,000.0 հազ. դրամ, իսկ ՀՀ Տավուշի մարզին հատկացվել է 70,000.0 հազ. դրամ։
Գետերի հոսանքների կարգավորման և ջրհեղեղների վերահսկման աշխատանքների կատարման համար ՀՀ Տավուշի և Լոռու մարզպետարանների կողմից կնքվել են համապասխան պայմանագրեր։  
Մասնավորապես՝ ՀՀ Տավուշի մարզպետարանի կողմից Աղստև գետի հոսանքների կարգավորման և ջրհեղեղների վերահսկման աշխատանքների համար 2024 թվականին հրատապ մեկ անձ գնման ընթացակարգով կնքվել է 70000,0 հազ. դրամի աշխատանքների կատարման պայմանագիր: Աշխատանքների ֆինանսավորումը կատարվել է համաձայն ներկայացված կատարողականի և կազմել է 26003,4 հազ. դրամ, իսկ մնացած գումարը հետ է վերադարձվել ՀՀ պետական բյուջե:
[bookmark: _GoBack]Քանի որ գետի հունի մաքրման աշխատանքները շարունակվել են 2025 թվականին, ուստի ընթացիկ տարում աշխատանքների կատարման համար ծախսվել է  ևս 43996,6 հազար դրամ գումար:
     ՀՀ Լոռու մարզի Դեբեդ, Փամբակ, Ձորագետ և Տաշիր գետերի խնդրահարույց հատվածների մաքրման աշխատանքների իրականացման համար 2024թ. դեկտեմբերի 14-25-ը ընկած ժամանակահատվածում կատարվել է 128877.0 հազար դրամ գումարի աշխատանք, որը փաստացի վճարվել է: Աշխատանքների մնացած մասը՝ 21123.0 հազար դրամ ընդհանուր արժողությամբ, իրականացվել է 2025թ. հունվարի 7-24-ը ընկած ժամանակահատվածում :
    ՀՀ Տավուշի և Լոռու մարզպետների աշխատակազմերը խնդրել են տրամադրել համապատասխան ֆինանսական միջոցներ՝ աշխատանքների դիմաց վճարում կատարելու համար։ 
Հիմք ընդունելով վերոգրյալը՝ նախագծով առաջարկվում է ՀՀ 2025 թվականի պետական բյուջեի ՀՀ տարածքային կառավարման և ենթակառուցվածքների նախարարության 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից վերաբաշխել 65,119.6 հազ․ դրամ գումար։ 
4․ Ակնկալվող արդյունքը 
Նախագծի ընդունմամբ կբարելավվի հեղեղների հետևանքով առաջացած իրավիճակը և կնվազեցվեն հետագա հնարավոր վտանգները: 
             5․Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
    7․  Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ 2025թ․ պետական բյուջեի եկամուտներում և ծախսերում փոփոխություններ չեն նախատեսվում։

8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
		Նախագիծը բխում է Կառավարության 2021-2026թթ. ծրագրի «3․3 Ջրային տնտեսություն» գլխի 10-րդ պարբերության՝ «իրականացվելու է հակահեղեղային առաջնահերթ միջոցառումների 10 ծրագիր՝ մաքրելով գետերի և հեղեղատարների հուները, ինչպես նաև իրականացվելու են ափերի ամրացման աշխատանքներ» միջոցառման իրականացման անհրաժեշտությունից, որով նախատեսվում է գետերի էկոհամակարգի վերականգնման նպատակով՝ իրականացնել ՀՀ Լոռու և Տավուշի մարզերի Դեբեդ, Փամբակ, Ձորագետ, Տաշիր և Աղստև գետերի խնդրահարույց հատվածների մաքրման և հակահեղեղային միջոցառումներ։
1

